
KRONIEK

꧋ꦏꦧꦂꦮꦂꦤꦶꦮꦂꦤꦶ꧉

꧋ꦥꦼꦛꦶꦏ꧀ꦏꦤ꧀ꦱꦏꦶꦁꦱꦼꦫꦠ꧀ꦱꦼꦫꦠ꧀ꦏꦧꦂꦱꦤꦺꦱ꧀꧈



꧋ꦩꦶꦠꦸꦫꦸꦠ꧀ꦥꦮꦂꦠꦺꦴꦱ꧀ꦱꦼꦫꦠ꧀ꦏꦧꦂ S.T. ꦱꦼꦩꦸꦤꦶꦥꦸꦤ꧀ꦏꦫꦩꦺꦪꦤ꧀ꦱꦼꦏꦠꦺꦤ꧀ꦱꦸꦫꦏꦂꦠꦲꦶꦁꦮꦸꦭꦤ꧀ꦩꦸꦭꦸꦢ꧀ꦔꦗꦼꦁꦥꦸꦤꦶꦏ꧈ꦧꦝꦺꦲꦒꦼꦁꦲꦒꦼꦁꦔꦤ꧀꧈ ꦠꦺꦤ꧀ꦠꦸꦤ꧀ꦱꦼꦠꦺꦊꦁꦔꦶꦥꦸꦤ꧀ꦢꦶꦥꦸꦤ꧀ꦥꦼꦥꦏ꧀ꦏꦶ꧈ꦮꦶꦮꦶꦠ꧀ꦠꦶꦁꦏꦫꦩꦺꦪꦤ꧀ꦠꦁꦒꦭ꧀꧇꧕꧇ꦢꦸꦩꦸꦒꦶ꧇꧑꧒꧇ꦩꦸꦭꦸꦢ꧀꧉ꦮꦫꦮꦫꦤꦶꦥꦸꦤ꧀ꦱꦩ꧀ꦥꦸꦤ꧀ꦱꦸꦩꦼꦧꦂꦏꦠꦺꦩ꧀ꦥ꧀ꦭꦺꦏ꧀ꦏꦏꦼꦤ꧀ꦲꦶꦁꦥꦸꦤ꧀ꦢꦶꦥꦸꦤ꧀ꦢꦶꦥꦁꦒꦺꦤ꧀ꦤꦤ꧀꧈ꦩꦮꦶꦒꦩ꧀ꦧꦂꦥꦱꦼꦩꦺꦴꦤ꧀ꦠꦶꦪꦁꦩꦕꦸꦭ꧀꧉

꧋ꦏꦭꦢꦶꦤ꧀ꦠꦼꦤ꧀ꦏꦼꦩꦶꦱ꧀ꦔꦗꦼꦁꦥꦸꦤꦶꦏ꧈ꦥꦢꦸꦏꦠꦸꦮꦤ꧀ van der Jaght ꦫꦺꦱꦶꦝꦺꦤ꧀ꦲꦶꦁꦱꦸꦫꦏꦂꦠ꧈ꦩꦂꦠꦩꦸꦝꦠꦼꦁꦥꦏꦸꦄꦭꦩ꧀ꦩꦤ꧀꧈ꦏꦲꦶꦫꦶꦠ꧀ꦥꦢꦸꦏꦠꦸꦮꦤ꧀ꦫꦺꦱꦶꦝꦺꦤ꧀ꦲꦶꦁꦔꦪꦺꦴꦒꦾꦏꦂꦠ꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧇ꦲꦶꦁꦔꦪꦺꦴꦒꦾꦏꦂꦠꦩꦼꦤ꧀ꦠꦱ꧀ꦮꦺꦴꦤ꧀ꦠꦼꦤ꧀ꦠꦩꦸꦲꦒꦼꦁꦱꦏꦶꦁꦲꦶꦤ꧀ꦝꦸ꧈ꦲꦶꦁꦒꦶꦃꦥꦸꦤꦶꦏꦯꦸꦭ꧀ꦠꦤ꧀ꦲꦶꦁ Drenganau ꦧꦮꦃꦠꦤꦃꦲꦶꦤ꧀ꦢꦶꦪꦆꦔ꧀ꦒꦿꦶꦱ꧀꧉ꦫꦮꦸꦃꦲꦶꦥꦸꦤ꧀ꦏꦤ꧀ꦛꦶꦏꦝꦺꦫꦺꦏ꧀ꦏꦏꦼꦤ꧀ꦠꦶꦪꦁ꧇꧙꧇꧈ꦚꦫꦺꦤꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦒꦿꦺꦤ꧀ꦲꦺꦴꦠꦺꦭ꧀꧉.

꧋ꦱꦩꦁꦏꦺꦱꦩ꧀ꦥꦸꦤ꧀ꦮꦺꦴꦤ꧀ꦠꦼꦤ꧀꧈ꦎꦂꦝꦺꦴꦤꦤ꧀ꦱꦶꦲꦶꦁꦏꦁꦲꦤ꧀ꦝꦮꦸꦃꦲꦏꦼꦤ꧀ꦱꦸꦮꦏ꧀ꦏꦶꦥꦸꦤ꧀ꦥꦿꦤꦠꦤ꧀ꦥꦿꦤꦠꦤ꧀ꦥꦿꦏꦮꦶꦱ꧀ꦮꦺꦴꦤ꧀ꦠꦼꦤ꧀ꦤꦶꦥꦸꦤ꧀ꦏꦺꦴꦩꦶꦱꦶ꧈ꦲꦶꦁꦏꦁꦏꦗꦶꦧꦃꦤꦶꦠꦶꦥꦿꦶꦏ꧀ꦱꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦱꦺꦮꦤ꧀ꦒꦿꦶꦪ꧉

꧋ꦱꦼꦫꦠ꧀ꦏꦧꦂ S.T. ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦔꦂꦱꦢꦊꦩ꧀ꦲꦶꦁꦏꦁꦱꦶꦤꦸꦲꦸꦤ꧀ꦲꦶꦁꦔꦪꦺꦴꦒꦾꦏꦂꦠꦱꦩ꧀ꦥꦸꦤ꧀ꦲꦩ꧀ꦧꦶꦪꦤ꧀ꦠꦺꦴꦤ꧀ꦤꦶꦥꦩꦁꦒꦶꦃꦲꦶꦥꦸꦤ꧀ꦧꦼꦱ꧀ꦠꦶꦫꦶꦁꦧꦁꦏꦯꦸꦭ꧀ꦠꦤ꧀ꦤꦤ꧀꧈ꦱꦸꦥꦢꦺꦴꦱ꧀ꦥꦫꦢꦫꦃꦢꦊꦩ꧀꧈ꦲꦸꦠꦮꦶꦥꦫꦲꦧ꧀ꦢꦶꦢꦊꦩ꧀ꦱꦒꦼꦢ꧀ꦲꦁꦱꦭ꧀ꦥꦶꦠꦸꦭꦸꦁꦔꦤ꧀ꦱꦏꦶꦁꦧꦁꦏꦯꦸꦭ꧀ꦠꦤꦤ꧀ꦮꦲꦸ꧉

꧋ꦱꦏꦶꦁꦔꦪꦺꦴꦒꦾꦏꦂꦠꦏꦮꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦥꦩꦼꦢꦭ꧀ꦭꦶꦥꦸꦤ꧀ꦠꦤꦼꦩ꧀ꦩꦤ꧀ꦏꦼꦠꦺꦭꦠꦸꦮꦶꦤ꧀ꦏꦼꦝꦼꦭꦺꦲꦶꦁꦧꦮꦃꦔꦪꦺꦴꦒꦾꦲꦶꦁꦏꦁꦱꦶꦱꦶꦃꦏꦶꦢꦸꦭ꧀꧈ꦱꦏ꧀ꦭꦁꦏꦸꦁꦱꦲꦺ꧈ꦲꦶꦁꦏꦁꦥꦸꦤꦶꦏꦉꦉꦒꦺꦤ꧀ꦤꦶꦁꦥꦭꦮꦶꦗꦏꦭꦶꦃꦮꦲꦸꦭꦗꦼꦁꦱꦸꦢꦱꦔꦼꦠ꧀꧈ꦏꦛꦃꦥꦫꦱꦸꦢꦒꦂꦱꦏꦶꦁꦏꦶꦛ꧈ꦲꦶꦁꦏꦁꦲꦩꦼꦂꦭꦺꦴꦑꦏꦼꦤ꧀ꦏꦺꦱꦃꦩꦿꦶꦏꦸ꧈ꦱꦸꦩꦼꦢꦾꦲꦤꦸꦩ꧀ꦧꦱ꧀ꦱꦶꦥꦭꦮꦶꦗꦏꦭꦶꦃꦮꦂꦤꦶꦮꦲꦸ꧉

꧋ꦱꦼꦫꦠ꧀ꦏꦧꦂ S.T. ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦏꦾꦲꦶꦦꦼꦤ꧀ꦛꦺꦠ꧀ꦲꦶꦁꦑꦭꦱ꧀ꦱꦤ꧀꧈ꦱꦭꦗꦼꦔꦶꦁꦥꦸꦤ꧀ꦧꦺꦴꦠꦼꦤ꧀ꦧꦝꦺꦱꦸꦏꦥꦶꦠꦸꦭꦸꦁꦔꦤ꧀ꦭꦤ꧀ꦲꦚ꧀ꦗꦩ꧀ꦥꦺꦤ꧀ꦤꦶꦠꦶꦪꦁꦱꦏꦶꦠ꧀ꦩꦭꦶꦃ꧉ꦲꦁꦒꦺꦤ꧀ꦤꦶꦥꦸꦤ꧀ꦧꦺꦴꦠꦼꦤ꧀ꦧꦝꦺꦱꦸꦏꦥꦶꦠꦸꦭꦸꦁꦔꦤ꧀ꦩꦭꦶꦃꦮꦲꦸ꧈ꦧꦺꦴꦠꦼꦤ꧀ꦗꦭꦂꦫꦤ꧀ꦱꦏꦶꦁꦢꦶꦥꦸꦤ꧀ꦲꦮꦶꦱ꧀ꦱꦶꦲꦶꦁꦤꦒꦫꦶ꧈ꦲꦤꦔꦶꦁꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦲꦩꦂꦒꦶꦱꦏꦶꦁꦏꦭꦶꦁꦱꦼꦩ꧀ꦩꦤ꧀꧈ꦲꦮꦶꦠ꧀ꦱꦊꦧꦼꦠ꧀ꦠꦶꦥꦸꦤ꧀ꦏꦠꦲꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦏꦮꦼꦢꦤ꧀ꦤꦤ꧀꧈ꦮꦺꦴꦤ꧀ꦠꦼꦤ꧀ꦠꦶꦪꦁ꧇꧔꧐꧇ꦲꦶꦁꦏꦁꦤꦼꦝꦠꦸꦭꦸꦁꦱꦸꦥꦢꦺꦴꦱ꧀ꦢꦶꦥꦸꦤ꧀ꦗꦩ꧀ꦥꦺꦤ꧀ꦤꦶꦱꦏꦶꦠ꧀ꦠꦶꦥꦸꦤ꧀꧈ꦲꦤꦔꦶꦁꦲꦶꦁꦏꦁꦩꦤ꧀ꦠꦸꦤ꧀ꦤꦩꦸꦁꦱꦠꦸꦁꦒꦭ꧀ꦏꦭꦶꦃꦏꦺꦩꦮꦺꦴꦤ꧀꧉

꧋ꦏꦧꦂꦫꦶꦥꦸꦤ꧀ꦥꦏꦼꦩ꧀ꦥꦭ꧀ꦭꦤ꧀ꦮꦭ꧀ꦥ꦳ꦗꦿꦶꦧꦺꦚ꧀ꦗꦶꦁꦢꦶꦤ꧀ꦠꦼꦤ꧀ꦩꦶꦁꦒꦸꦠꦁꦒꦭ꧀ꦏꦥꦶꦁ꧇꧒꧘꧇ꦮꦸꦭꦤ꧀ꦥꦸꦤꦶꦏꦧꦝꦺꦔꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦏꦺꦴꦁꦒꦿꦺꦱ꧀ꦮꦺꦴꦤ꧀ꦠꦼꦤ꧀ꦲꦶꦁꦑꦫꦁꦏꦗꦺꦤ꧀꧉ꦯꦊꦧꦼꦠ꧀ꦠꦶꦥꦸꦤ꧀ꦏꦺꦴꦁꦒꦿꦺꦱ꧀ꦮꦲꦸꦧꦝꦺꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦠꦼꦠꦶꦔꦭ꧀ꦭꦤ꧀ꦮꦂꦤꦶꦮꦂꦤꦶꦢꦺꦤꦶꦁꦥꦫꦩꦸꦫꦶꦢ꧀꧈ꦏ꧀ꦮꦶꦏ꧀ꦱꦼꦏꦸꦭ꧀꧈ꦏꦢꦺꦴꦱ꧀ꦠ꧇ꦠꦺꦴꦤꦶꦭ꧀꧈ꦒꦶꦩ꧀ꦤꦱ꧀ꦠꦶꦏ꧀꧈ꦭꦤ꧀ꦱꦱꦩꦶꦤꦶꦥꦸꦤ꧀꧉ꦢꦺꦤꦺꦲꦶꦁꦏꦁꦧꦝꦺꦢꦶꦥꦸꦤ꧀ꦉꦩ꧀ꦧꦒ꧀ꦮꦺꦴꦤ꧀ꦠꦼꦤ꧀ꦲꦶꦁꦏꦺꦴꦁꦒꦿꦺꦱ꧀ꦔꦿꦶꦏꦸ꧈ꦲꦶꦁꦒꦶꦃꦥꦸꦤꦶꦏ꧇ꦥꦁꦒꦸꦭꦮꦼꦤ꧀ꦛꦃꦲꦶꦁꦭꦫꦺꦱꦲꦥꦶꦮꦸꦭꦁꦲꦒꦩꦶ꧈ꦩꦏꦠꦼꦤ꧀ꦲꦸꦒꦶꦥꦢ꧀ꦥꦶꦤ꧀ꦢꦼꦂꦒꦒꦪꦸꦠ꧀ꦠꦤ꧀ꦏꦭꦶꦪꦤ꧀ꦥꦁꦒꦸꦭꦮꦼꦤ꧀ꦛꦃ꧉

꧋ꦩꦶꦠꦸꦫꦸꦠ꧀ꦥꦮꦂꦠꦺꦴꦱ꧀ꦱꦶꦥꦸꦤ꧀ꦱꦼꦫꦠ꧀ꦏꦧꦂꦨꦼꦤ꧀ꦝꦺꦫꦆꦱ꧀ꦭꦩ꧀꧈ꦏꦺꦴꦁꦒꦿꦺꦱ꧀ꦥꦏꦼꦩ꧀ꦥꦭ꧀ꦭꦤ꧀ P.S.I. ꦧꦝꦺꦏꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦦꦏꦭꦺꦴꦁꦔꦤ꧀ꦧꦺꦚ꧀ꦗꦶꦁꦠꦁꦒꦭ꧀ 28 ꦯꦺꦥ꧀ꦠꦺꦩ꧀ꦧꦼꦂꦔꦗꦼꦁꦥꦸꦤꦶꦏ꧉

